
Gernika-Palestina Herri Eki-
menak egin du deialdia, ostiral 
honetarako, Euskal Herriko 
udaletxe atarietan "edo herri 
bakoitzean egoki ikusten duten 
tokietan" 19:00etan. Herri era-
gile eta herritar oro deitu dute 
burrunba egitera, "genozidioa 
stop!" aldarridun mobilizazio 
hauetan parte hartzera.

Kazerolada 
Palestinako 
genozidioa eteteko

1958an jaiotakoak 
Artzabalen elkartuko 
dira datorren astean

Atalluko Garbigunera joan ezin 
dutenei zerbitzu hau gerturatzea 
helburu duen Udalaren garbi-
gune mugikorra Santuenean 
izango da irailaren 4tik 10era. 
Hondakinak bere horretan 
bota, poltsarik gabe. 

Hilaren 11tik aurrera, gar-
bigune mugikorra Kalezarren 
izango da astebetez. 

Garbigune 
mugikorra, 
Santuenean 

Irailaren 8an ekingo diote ikas-
turte berriari Gaztelekuan. Or-
dutegi honetan irekiko dute, 12 
urtetik gorakoentzat: astelehe-
netan eta ostegunetan 16:30-
19:30 artean eta larunbatetan 
16:00-19:00 artean. Informazio 
gehiago: Gaztelekuan bertan, 
gaztelekuausurbil@gmail.com, 
688 713 838.

Udako etenaren 
ondoren, Gaztelekua 
zabaltzear da

Urte luzez biltzeko izan duten 
ohitura berrituko dute aurten 
ere. 1958an jaiotako herrikideak 
elkartzeko eguna jarri dute; 
irailaren 13an bilduko dira 
bazkaritarako Artzabalgo jate-
txean. 

Antolatzaileek aditzera eman 
dutenez, izen-ematea haien 
kabuz bideratuko dute.

Espainiako Auzitegi Gorenaren 
azken epaiaren harira, Udalerri 
Euskaldunen Mankomunitateak 
(UEMA) herriko erakundeon 
atarian mobilizatzera deitu zuen 
uztailaren 19an. “Eskuin mu-
turreko Vox alderdi espainia-
rraren eskariz, EAEko udal le-
gearen dekretutik baliogabetu-
tako artikulu gehienak atzera 
bota ditu Espainiako Auzitegi 
Gorenak ere eta, euskara lehe-
netsiz gero, hizkuntzen koofi-
zialtasuna urratzen dela ebatzi 
dute sententzian”.

Epaia larritzat jo zuten, “eus-
kal gizartearen eta euskal era-
kundeen erabaki demokrati-

koaren aurkakoa ez ezik, azken 
hamarkadetako hizkuntza-po-
litiken aurkakoa ere badelako, 
eta euskara beraren ofizialta-
suna ere zalantzan jartzen 
duelako, ondoan gazteleraren 
makulua ez duenean”. Usur-
bil bezalako udalerri euskal-
dunei eta “euskaraz aritzen 
diren udalei” eragingo die 
bereziki. Ildo horretan, "eus-
kalgintzak eta udal ordezkariok 
bat eginik, euskararen erabi-
lerak dagokion lekua behar 
duela berresten dugu, eta 
horretarako beharrezkoak 
diren neurriak sustatzeko kon-
promisoa hartzen dugu".

Euskararekin bat, azken epaiaren ondoren

Uztailaren 19ko elkarretaratzeak udal ordezkariak eta herritarrak batu zituen.

Usurbilgo Ernai gazte antola-
kundetik aipatu Gipuzkoako 
hiriburuko mobilizaziora joa-
teko deia egin diete gazteei 
hilaren 14an. Juan Paredes 
"Txiki" eta Angel Otaegi fusi-
latu zituztenetik mende erdia 
bete den honetan deitu dute 
manifestazioa. Helburu bikoi-
tza izango du hitzorduak; "50 
urte hauetan, Euskal Herriaren 
askatasunaren alde borroka 
egin duten belaunaldiei aitor-
tza egin eta egungo gazte be-
launaldiak Euskal Herria as-
katasunera eramateko indarrak 
batu eta bultza" egitea. 

Azken hitz horiek hain zuzen, 
aipatu mobilizazio naziona-
leko aldarri bilakatu dituzte. 
Udan zehar, urtemuga horri 

lotuta bideraturiko dinamika 
borobilduko du Ernaik iraila-
ren 14an Donostian. Hara 
elkarrekin trenez joateko hi-
tzordua finkatuko dute sare 
sozialen bidez. Manifestazioa-
ren aurretik, gainera, usurbil-
darren gazte argazkia atera 
asmo dute hiriburuko udale-
txe atarian. Bide batez, mani-

festazioko aldarria irudikatzen 
duten kamisetak Ernairen sare 
sozialen bidez eskura daitez-
keela gogorarazi dute.

Iraileko mobilizaziora begi-
rako lanketa bideratu du gaz-
te antolakundeak Usurbilen. 
Usurbilgo jaietako Gazte Egu-
neko bazkalostean talde irudia 
ateratzearekin batera, hitza 

hartu zuten Ernaiko ordezka-
riek dinamika azaltzeko, "ikus-
ten dugulako memoriaren 
transmisio bat egin behar dela 
eta herriko gazteei "Txiki" eta 
Otaegiren 50. urtemuga izanik, 
historia osoa kontatu behar 
zitzaiela". Hilabete amaiera 
hartan ospaturiko Hatortxu 
Rock jaialdiaren azken edizioan 
ere Usurbildik joandako 50 
gazteek aipatu dinamikako 
kamisetekin talde argazkia 
atera zuten, hilaren 14ko hi-
tzordurako parte hartzea sus-
tatzeko.

Askatasunerantz
Usurbilgo Ernaik gogora eka-
rri dutenez, "Txiki" eta Otae-
gi bi gazte independentista 
izateagatik fusilatu zituzten 
duela 50 urte. Belaunaldi hark 
Euskal Herriaren askatasuna-
rekiko konpromisoa hartua 
zuen, baina "garai hartan hasi 
zen trantsizioak Euskal Herria 
kateatu zuen, nazio aitortza 
eta erabakitze eskubidea uka-
tu zitzaion gure herriari". 
Franco hil arren, "espainiar 
estatuak frankismoarekiko 
inolako hausturarik ez zion 
suposatu eta honek bai ekar-
tzen du Euskal Herriaren uka-
zioa iraunaraztea gaur egun 
arte eta honek ere ekarri zuen 
euskal herritarron ahotsa isi-
larazteko saiakera bat". Ordu-
tik segi izan du Euskal Herria-
ren askapen prozesuak, Ernaik 
nabarmendu duenez. 

Egun, gazte antolakundearen 
esanetan, "azken urteotako 
borroka" aitortzearekin bate-
ra, "bada unea guk ere ardura 
hartzeko eta askatasunaren 
aldeko borroka horrekin guk 
ere jarraitzeko". Izan ere, "kri-
si orokorra, oldarraldi erreak-
zionarioa eta gerrak nagusitzen 
ari diren garaiotan, Euskal 
Herriaren biziraupena ez dago 
batere bermatua". Horregatik, 
"herri hau askatasunera era-
mateko ezinbestekoa ikusten 
dugu indarrak batu eta nora-
bide bateratu batean elkarre-
kin bultzatzea", besteak bes-
te, irailaren 14an Donostiako 
manifestazioan.

Jaietako Gazteen Egunean, hilaren 14ko mobilizaziora begira atera zuten talde argazkia.

Donostiako 
mobilizaziora joateko 
deia egin du Ernaik
Mobilizazio nazionala deitu du Ernaik irailaren 14an Donostian. 13:30ean abiatuko da 
Bulebarretik, "Ekin eta bultza, askatasunera!" aldarripean. Usurbilgo Ernai gazte antolakundetik 
hara joateko deia egin dute.

"BADA UNEA GUK 
ERE ARDURA 
HARTU ETA 
ASKATASUNAREN 
ALDE 
BORROKATZEKO"

"GARAI HARTAN, 
NAZIO AITORTZA 
ETA ERABAKITZE 
ESKUBIDEA UKATU 
ZITZAION GURE 
HERRIARI"

2. Iñurri Eguna

Irailak 13, larunbata
• 09:30-11:30 Gorputzaren 
esnatzea Usurbilgo frontoian, 
Olatz Berasategiren eskutik 
(Ama Yoga). Gehienez: 50 la-
gun.
Zehaztasunak: "Ordu eta er-
diko ariketa saio honetan, 
gorputza esnatzea izango dugu 
helburu. Ondoren, "Ore Ama, 
Txalaka eta Tolosa jatetxeak 
prestatutako gosariaz goza-
tzeko aukera izango dugu".

Prezioa: 18 euro.
• 11:30-13:30 Zeramika, bitxi-
gintza eta makrame tailerrak 
Potxoenean:
-Zeramika tailerra: 
"Buztinez egindako pieza bat 
egiteko eta apaintzeko aukera 
izango duzue". Aforoa: gehie-
nez 12 lagun.

-Bitxigintza tailerra: 
"Bitxigintza estanpatu ikasta-
ro honetan bitxi pertsonali-
zatuak egiten ikasiko dugu, 
buztin polimerikoa erabiliz. 

Gure estanpatu propioak sor-
tuko ditugu!  Animatu!". Afo-
roa: gehienez 10 lagun.

-Makrame tailerra: 
 Aforoa: gehienez 15 lagun.
Prezioa: 28 euro.

Mahaingurua
• 12:30 Sutegin: "Maider Galar-
di ikerlari eta kazetariak dina-
mizatuko du iñurri eta bidela-
gunekin osatutako mahaingu-
rua. Feminismotik etengabeko 
gogoetara garamatzan hortaz 

ariko gara tabuen kutxatik tabu 
handi bat aterata: zaintzaz. (Ez) 
amatasunez, norberaren zain-
tzaz, zaintza sareez eta zaintza-
ren derrigortasunaz ariko gara, 
betiere ikuspegi feminista ba-
tetik".
Sarrera: doakoa.
Aforoa: 140 lagun.

Bazkaria
• 14:30 Bazkaria frontoian:
-Menua: Ensaladilla rusa + 
Paella + Postrea eta kafea.
*Menu beganoa eskatzeko 
aukera egongo da.
*Glutenik gabeko aukera egon-
go da.
*Ogia, sagardoa eta ura.
Prezioa: 30 euro.
Aforoa: 300 lagun.
• Bazkariarekin batera, bertso 
saio musikatua: 
-Gai-emailea: Amaia Agirre 
eta iñurritxoak.
-Bertsolariak: Onintza Enbei-
ta, Ane Labaka eta Alaia Mar-
tin.
-Musikariak: Ixak Arruti eta 
Gari Otamendi.

Kontzertuak
• 18:30 Kontzertuak: Olatz 
Salvador, Olaia Inziarte eta 
Idoia Asurmendi. Mirua.
Prezioa: 15 euro.

Erreserbak egin eta informazioa 
jasotzeko: 
izaninurri.eus
613 448 268

Tailerrak, mahaingurua, bazkaria, musika... Egitarau oparoa prestatu dute. Idoia Asurmendi arratsaldez arituko da. IZAN INURRI.

Iñurri Eguna irailaren 
13an ospatuko da 
Usurbilen 
Iñurri elkarteak minbiziaren akonpainamenduan, formazioan eta dibulgazioan eragiten du, 
ikuspegi feminista eta eraldatzaile batetik. Irailaren 13rako “beste behin ere zuen babes eta 
laguntza nahi eta behar ditugu, egun solidario hau zuekin ospatu nahi dugulako”.

"YOGA, GOSARI, 
BAZKARI,         
BERTSO-SAIO ETA 
KONTZERTUETARAKO 
SARRERA, 50 
EUROTAN" 

Usurbil eta Donostia artean 
den Zubietak bi alkate izan 
ohi ditu legealdi bakoitzean; 
lehen bi urteetan, Usurbil al-
deko hautagaia, eta gero, Do-
nostia aldekoaren txanda izan 
ohi da. 2023-25 urte artean, 
Haritz Arrizabalaga Garmen-
dia izan da alkatetza kargua 
bere gain izan duena. Bi urte 
igarota, alkatez aldatu zuten 
uztailaren 23an, Kaxkapen 
eginiko ekitaldian. Donostia 
aldeko hautagai Jon Andoni 
Arroyo Arozenak hartu zuen 
aipatu kargua. Alkatez aldatu 
arren, ordea, orain arteko ba-
tzarkide talde berak gidatzen 
segiko du Zubietako Herri 
Batzarra, 2027an egingo diren 
hauteskundeak bitarte; Usur-
bil aldetik Arrizabalagarekin 

batera Josune Iparragirre To-
laretxipik eta Arroyorekin 
batera, Nekane Zaldua Itu-
rriozek eta Maider Izagirre 
Txoperenak Donostia aldetik.

"Ahalik eta ondoen egiten 
saiatuko gara"
Kargu aldaketa aginte zumea 
eskutik eskura aldatuz irudi-
katu zuten Arrizabalagak eta 

Arroyok, Kaxkapen egindako 
ekitaldian. Aurretik, alkate 
izandakoak eskerrak helarazi 
nahi izan zizkion batzarkide 
taldeari, "bi urteotan eginda-
ko lanagatik". Aurrera begira, 
"ahalik eta ondoen egiten 
saiatuko gara" gaineratu zuen. 
Ildo beretik mintzatu zen bai-
ta, Arroyo ere. "Berdin jarrai-
tuko dugula espero dut, Ne-

kane, Maider, Josune eta 
Haritzekin". Berak ere eskerrak 
helarazi nahi izan zizkien tal-
dekideei, orain arte eginiko 
ahaleginagatik eta bide bere-
tik jarraitzeko esperantza 
agertu zuen. Eskertza horretan 
txertatu nahi izan zuen baita 
familia ere, zereginotarako 
beharrezko denbora hartzea 
ahalbidetzeagatik. Herritarrak 
hartu zituen gero ahotan. "He-
rritarrei jakinarazi, zabalik 
gaudela gurekin hartuemane-
tan jartzeko. Denok ezagutzen 
gaituzue. Eskaerak, proposa-
menak jasotzeko prest gau-
de". Festak biharamunean 
hastear zituztela, gazteak es-
kertu zituen baita eginiko 
lanagatik, zubietarrei jai zo-
riontsuak desio izateaz gain. 
Aurreko 2019-23 legealdian 
batzarkide eta egungo kideen 
lagun Urtzi Alberdik botatako 
bertso ederrarekin agurtu zu-
ten ekitaldia. 

Elkarlana 
Legealdiko orain arteko ba-
lantzea egin zuen baita hitzor-
duan parte harturiko Usurbil-
go udal ordezkaritzak. "Bi 
urteotan zerbait nabarmendu 
nahiko banu, izandako elkar-
lana eta benetan, izan dugun 
lanerako giroa litzateke. Se-
guru nago, hurrengo bi urteo-
tan ere halaxe jarraituko du-
gula", nabarmendu zuen 
Usurbilgo alkate Agurtzane 
Solaberrieta Mesak. Gogora 
ekarri zuenez, egungo Herri 
Batzarra 2023an osatu ostetik, 
Donostiako Udalarekin bate-
ra zazpi bat aldiz bildu izan 
da Usurbilgo Udala, "bada 
kopuru esanguratsu bat. Gune 
horietatik aparte, beste ha-
maika aldietan ere izaten di-
tugu hartuemanak, bilerak, 
Zubietako Herri Batzarreko 
ordezkariekin, hainbat gai 
tarteko". Saio horietan, "gu 
behintzat Usurbilgo Udaletik 
saiatu gara Zubietako Herri 
Batzarretik luzatu zaizkigun 
eskaerei, beharrei bide ema-
ten". 

Hiru egitasmo nabarmendu 
zituen Solaberrietak; Aliriko 

Legealdia erdibidera 
helduta, alkatez aldatu 
dute Zubietan
2023-27 legealdia erdibidera heldu den honetan, duela bi urteko hauteskundeetatik osaturiko 
Zubietako Herri Batzarrean alkate aldaketa egitea egokitzen zen uztailean eta halaxe egin zuten 
uztailaren 23an, bertako festak hasi bezperan.

"UDALETIK SAIATU 
GARA HERRI 
BATZARRETIK 
LUZATUTAKO 
BEHARREI BIDE 
EMATEN"

"HERRITARREI 
JAKINARAZI, 
ZABALIK GAUDELA 
GUREKIN 
HARTUEMANETAN 
JARTZEKO"

Egungo Zubietako Herri Batzarra osatzen duen boskotea.

zubian kamioien joan-etorriek 
eragindako arazoak saiheste-
ko hartutako neurriak batetik, 
edota Barazar berdeguneko 
egoteko eremu berria bigarre-
nik. "Frontoi inguruan jarri 
diren hiri altzariek ere tokia 
goxatzeko eta eremu horiei 
bestelako erabilera bat ema-
teko" aukera eskaini dutela 
ere gaineratu zuen. 

Bidegorria
Baina bereziki azpimarra egin 
nahi izan zion, etorkizunean 
Usurbil eta Zubieta lotuko 
dituen bidegorri proiektuari. 
"Duela bi urte hemen egon 
ginenean, konpromiso bat 
hartu nuen alkate bezala Zu-
bietarekin eta zubietarrekin. 
Hainbat gaien artean, mugi-
kortasunaz aritu ginen. Aritu 
ginen Zubieta eta Usurbil 
lotuko lituzkeen bidegorriaz. 
Guk ere gure Legealdiko Pla-
nean jasoa dugu. Guretzako 
proietu estrategiko bat da ere, 
zubietarren egunerokoa asko 
erraztu eta hobetuko lukeen 
azpiegitura bat delako". Egi-
tasmoa lantzen dihardutela 
adierazi zuen Solaberrietak, 
"Donostiako Udalarekin eta 
Zubietako Herri Batzarrarekin". 
Legealdia amaitzerako gutxie-
nez hasia utzi nahi lukete egi-
tasmoa. "Ea bi udalok ados 
jartzen garen eta proiektu hau 
errealitate bilakatzeko auke-
retan gauden".

"Talde ederra duzue"
Gainerakoan, eskerrak hela-
razi nahi izan zizkion Solabe-
rrietak azken bi urteotan Usur-
bil aldekoa izan den alkateari 
egindako lanagatik, "zubieta-
rrekin hartutako konpromi-
soagatik eta, noski, eskertza 
hori ere Zubietako Herri Batzar 
osoari ere luzatu nahiko nio-
ke, batez ere, bi urteotan egin 
dugun lanagatik". Alkate be-
rriari, zorte ona opa nahi izan 
zion, baina duten taldea dela 
garrantzitsuena nabarmendu 
nahi izan zuen, "orain arte 
bezala, talde ederra duzue". Bi-
delagun izango direla ziurta-
tu zuen. "Usurbilgo Udalak 

Zubietako Herri Batzarra izan 
du bidelagun lehen, orain eta 
seguru nago etorkizunean ere 
hala izango dela".

"Aberasten gaitu hiri gisa"
Kargu aldaketa unean hitza 
hartu zuen baita Donostiako 
alkate Eneko Goiak. Aberas-
garritzat jo zuen Usurbilekin 
batera Donostiak partekatu-
riko Zubieta. "Jada urte batzuk 
dira hona natorrela bai izen-
dapena egiterakoan bai alda-
keta egiterakoan. Aitortuko 
dizuet gustura etortzen nai-
zela, gauza batengatik. Izan 
ditugu eztabaidak, desberdin-
tasunak, ikuspegi ezberdinak, 
baina iruditzen zait, Zubieta-
ko errealitateak aberastu egi-
ten gaituela hiri bezala", na-
barmendu zuen Goiak. Bere 
esanetan, "ez dira leku asko 
egongo, ziur aski, halako errea-
litate bat dutenak. Batzuk 
arazo gisa ikusten dutena nik 

aberastasun bezala ikusten 
dut. Uste dut Donostiak Usur-
bilekin batera, Zubieta beza-
lako errealitate bat izateak 
aberastu egiten gaituela hiri 
gisa", berretsi zuen.  

Zubieta zubi izan da Donos-
tiako alkatearen esanetan, 
Usurbilen eta Gipuzkoako 
hiriburua elkarlanean aritzea 
sustatzeko. "Badakit konple-
xua izaten dela askotan lan-
kidetza eta gauzak aurrera 
eraman ahal izatea, baina uste 
dut, benetan merezi duela 
nortasun hori mantentzen 
saiatzeak eta elkarren artean 
lan egiteak". Horregatik, Usur-
bilgo alkateari zuzenduta Goiak 
gaineratu zuenez, "Agurtzane 
nik uste dut honek lortu due-
la gauza bat, Usurbilen eta 
Donostiaren artean elkarla-
nerako bide bat jartzea. Hori 
Zubietari esker izan da neurri 
handi batean", nabarmendu 
zuen. 

Aurrera begira ere, "espero 
dut lehen aipatutako proiek-
tuak aurrera ateratzeko gai 
izango garela zubietarren 
onerako, hori da batzen gai-
tuena gaurko honetan ere eta 
hori delako ere herri batzarrak 
duen helburua". Horregatik, 
hemendik aurrera ere, Donos-
tiako Udalaren aldetik "beti 
izango gaituzue prest hitz 
egiteko eta elkarlanean proiek-
tuak aurrera ateratzeko, ja-
kinda eta gaur adierazita, 
harro gaudela Zubieta gure 
errealitatearen parte bat iza-
teaz". Zubietako herri batza-
rreko kideak eskertu nahi izan 
zituen egindako ahaleginaga-
tik. Izan ere, "ez da erraza, eta 
badakigu, halako ardura bat 
hartzea. Erabat boluntarioa 
den ardura bat hartu duzue 
zuen herritarren aurrean eta 
horrek sortzen du askotan 
halako egonezina, baina be-
netan egiten duzuen lana es-
kertzekoa da". Batzarkideen 
artean kargu aldaketa irudi-
katu duten bi alkateak ere 
ahotan hartu zituen Goiak. 
"Eskertu nahi dut alkatea izan 
zenaren lana eta animoak orain 
tokatzen zaionari". Denentzat, 
"zorte on, lan ona, eta batez 
ere arrakasta eta emaitzak izan 
ditzagula guztiok" desio nahi 
izan zien.

Uztailaren 23an Kaxkapen eginiko ekitaldian, Zubietako Herri Batzarreko kargu aldaketa gauzatu zuten unea.

"EA BI UDALOK 
ADOS JARRI ETA 
PROIEKTUA 
ERREALITATE 
BILAKATZEKO 
AUKERA DUGUN"

"IRUDITZEN ZAIT, 
ZUBIETAKO 
ERREALITATEAK 
ABERASTU EGITEN 
GAITUELA HIRI 
BEZALA"

Oiardo kiroldegia zabalik da 
berriz, abuztuaren 27an, 21:10ak 
aldera sutea piztu ostean. "Ki-
roldegia itxita egonda, suteen 
aurkako alarmaren bidez ber-
taratu ziren suhiltzaileak kirol-
degira: pare bat ordutan egoe-
ra kontrolpean izan bazuten 
ere, guztira lau ordu inguru izan 
ziren lanean", berri eman du 
Udalak. Ez zen kalte pertsona-
lik izan baina "kalte ugari sortu 
zituen suteak kiroldegiaren 
azpiegituretan, saunan eta ige-
rilekuetan ez ezik, baita goiko 
solairuetan ere, batik bat, azken 
solairuko aldageletan. Gaine-
rako espazioak, garbiketa behar 
badute ere, egoera onean dau-
de, nahiz eta erre usaina naba-
ria den ia eraikin osoan", jaki-
narazi du Udalak. 

Asteartean Quiron Prevencion 
enpresak eginiko aire kalitatea-
ren neurketen arabera, "emai-
tzak onak izan dira". Ondorioz, 
Udaleko hirigintza buruak al-
deko txostena egin ostean, 

irailaren 3an Oiardo berriz ire-
kitzea erabaki zuen Udalak, 
partzialki bada ere. "Suteak 
gutxien kaltetutako eremuak 
irekiko dira: pista, gimnasioa, 
tatamia, kanpoko zelaia, roko-
dromoa, squasha eta, oro har, 
lehorreko ikastaroetarako era-
biliko diren aretoak. Beheko 
solairuko aldagelak erabiltzeko 
aukera izango da. Gainerako 
eremuak birgaitzeko lanean 
jarraituko da, kiroldegia erabat 
erabilgarri egon dadin ahalik 
eta azkarren, baina gehien era-
gindako eremuak birgaitzeak 
luze joko du".

Irekiera gradualki
Kalteok konpontzeko lanak 
abian dira jada. Oraingoz, 
aipatu moduan, Udalaren 
asmoa gradualki irekitzen 
joatea da. Itxierak "saunaren 
eta igerilekuaren kasuan, luze 
joko du" ordea. Gune hau 
erabiltzeko moduan izan arte, 
ez da uretako ikastarorik es-

kainiko. Ondorioz, uretako 
ikastaroetako (aretoetakoak 
ez) izen-ematea eten egin du 
Udalak. "Orain arte izena 
eman dutenen zerrenda gor-
de, eta berriz irekiko da epea, 
ikastaroak egiteko baldintza 
egokiak daudenean". Itxial-
dian zehar, "erabiltzaileek 
Buruntzaldeko zein Kirol 
Txartela Mugiment sareko 
kiroldegiak erabili ahal izan-
go dituzte"​​​​​​​. Ikastaroei dago-
kienean, "Lasarte-Oriako 
kiroldegiaren kasuan, iraila-
ren 10era arte dago irekita 

izena emateko epea; Andoai-
nen kasuan, izen-ematea 
itxita badago ere, hutsik gel-
ditutako plazak betetzeko 
aukera dago oraindik ere".

Oiardo kiroldegiko sauna, sutea piztu zen eremua goiko argazkian. ARGAZKIA: UDALA

Kiroldegia partzialki 
zabalik berriz
Abuztuaren 27an saunan izandako sutea tarteko itxita egon da Oiardo kiroldegia, baina irailaren 
3tik zabalik da berriz, partzialki bada ere, ohiko ordutegian, udaleko hirigintza buruak irekitzearen 
aldeko txostena egin ostean.  

"URETAKO 
IKASTAROEN 
IZEN-EMATEA ETEN 
EGIN DA. ORAIN 
ARTE IZENA EMAN 
DUTENAK GORDE 
EGINGO DIRA"

San Esteban 
kaleko lanak

Bere garaian eginda-
ko urbanizazio lanen 
lehen fasearen ondo-
tik,  bigarrenari ekin-
go diote orain. Usur-
bilgo Udaletik berri 
eman dutenez, dato-
rren astelehenean, 
irailaren 8an ekingo 
diete San Esteban 
kaleko beheko zatia 
egokitzeko lanei. 

"Goiko zatia gauza-
tu zuen enpresa ber-
berak eskuratu du 
bigarren lizitazioa ere, 
Sasoi Eraikuntzak, 
210.164,58 euroan: bi 
hilabete beharko di-
tuzte lanak amaitzeko. 
Trenera doan zatia 
eta Etxealdiko beheko 
eremura daraman 
bide zatia egokituko 
dira, eta lanak amai-
tutakoan, itxura ba-
teratua izango du 
kaleak, goitik behera. 
Goiko zatian bezala, 
behekoan ere lur az-
piko azpiegiturak 
berritzeko aprobetxa-
tuko dira obrak", azal-
du dute Udaletik.

Lan hauek amaitu 
artean, aipatu erakun-
detik jakinarazi dute-
nez, "San Esteban 
kaletik Etxealdiara 
jaisteko aukera izan-
go dute oinezkoek, 
erdialdean dauden 
eskaileren bidez. Ibil-
gailuek, ordea, ezingo 
dute kalea zeharkatu, 
eta Bizkarre kaletik 
egin beharko dituzte 
joan-etorriak".

Abuztua, etenaldiaren, itxial-
dien eta oporraldiaren sino-
nimo izan ohi da askorentzat 
eta horrek islada argia izaten 
du baita herri bizitzan ere. 
Testuingurua lagungarria izan 
ohi da bakardade egoera area-
gotzeko. Errealitate hau iraul-
tzen laguntzeko, bakardadea 
arintzeko elkargunea izateko 
xedez, ekimen berri bat izan 
du abuztuan zehar Usurbilgo 
Udalak, aurrez iragarri zuen 
moduan "zaintza ekosiste-
maren barruko zerbitzuen 
lantaldeak egindako propo-
samen bati tiraka". Astean 
behin, ostiralero eta bi orduz, 
hala nahi zuen herritar oro-
rekin topagune bat eratu dute 
paseo baten eta horren oste-
ko kafetxo baten bueltan.

Udalak uztailean ezagutze-
ra emandako eskaintzak ha-
rrera ezinhobea izan duela 

nabarmendu dute. Izan ere, 
udal iturrien arabera, bataz 
beste 35 lagunek bat egin dute 
astero deialdiarekin. Guztira 
lau saio egin dituztela berri 
eman du Udalak. "Frontoian 
elkartu, paseo txiki bat eman, 
eta kafe baten bueltan tertu-
lian aritu dira, ostiral goize-
tan". Ideiaren jatorria argitu 
dute. "Zaintza ekosistemaren 
barruko zerbitzuen lantaldeak 
egindako proposamen bati 
tiraka proposatu zituen pa-
seook udalak, eta positiboki 
baloratu ditu, parte hartu 
duten herritarren kopurua 
ikusita", azaldu dute Udaletik.

Premia bazen
Kopuruari soilik erreparatzeak 
agerian uzten du sustatzaileen 
esanetan, halako ekimenen 
beharra. "Gehienak zaintza 
zerbitzuren batean parte 

hartzen badute ere, ekimena 
herritar orori irekia izan da, 
eta hala animatu dira beste 
zenbait herritar ere. Kaxkora 
joateko zailtasunak dituzten 
herritarrentzako garraio zer-
bitzua ere antolatu du udalak, 
parte hartzeko aukera erraz-
teko helburuarekin. Paseoak, 
gainera, nork bere erritmora 
eman dituzte: ibilbide luze-
xeagoa egin dute batzuek, 
motzagoa besteek, bakoitza-

ren erritmoa eta gorputzaldia 
aintzat hartuz".

Ibilaldi horietan bidelagun 
izan dituzte parte hartzaileek 
zaintza zerbitzuetako profe-
sionalak. "Bertan parte hartu 
dute, baita ere, Udalaren es-
kariz bakardade ez hautatuaren 
inguruan lanketa egiten ari 
diren kideek. Tertuliak dina-
mizatzeaz ere arduratu dira, 
hizketarako gaiak proposatuz, 
tarte atsegina izateko".

Galdetegi batetik
Ostiraletako eskaintza honez 
gain, Udaletik berri eman du-
tenez, estreinakoz "abuztuan 
ere eskaini da Eguneko Arre-
ta zerbitzua, ohi bezala, Ar-
tzabalen".

Ostiraletako hitzorduok gal-
detegi baten emaitza dira. 
Abuztuko itxialdi, opor, zer-
bitzu murrizketa edota horien 
ordutegia aldatzeak "herrian 
zaintza zerbitzuetan parte 
hartzen duten herrikideen 
artean zein sentsazio sortzen 
zien galdetu zuen, hori arin-
tzeko aukerak baloratzeko, eta 
horren emaitza izan da abuz-
tuko eskaintza".

Bi bidaia, Gure 
Pakearen eskutik

Usurbilgo jubilatuen elkar-
tetik bi bidaia antolatu dituz-
te udazken honetarako; irai-
lerako egunpasa bat Errioxa-
ra eta bost eguneko bisita 
urriko bigarren hamabostal-
dian Galiza aldera. Gure Pa-
keatik aditzera eman dutenez, 
batetik, irailaren 20rako ibi-
laldia ari dira antolatzen 
Agoncillora (Errioxa). Azagran 
bazkaldu asmo dute.

Bestetik, aipatu moduan, 
Galizako Ribadeora bost egu-
neko txangoa ere antolatu 
dute; kasu honetan, urriaren 
20tik 25era. Hitzorduotara 
joan nahi dutenek Gure Pakea 
elkarteak Artzabalen duen 
bulegora jo dezatela, aste-
lehenetik ostiralera, 10:00-
12:00 artean, edo bestela, dei 
dezatela 943 368 770 telefono 
zenbakira.

Bakardade egoera arintzeko abuztuan eginiko topaketen irudia. ARGAZKIA: USURBILGO UDALA

Bakardadea arintzeko 
udako elkargunea
Oporraldi giroak eragindako edo areagotutako bakardade egoerei aurre egiteko elkargunea 
antolatu du Udalak abuztuan zehar. Harrera ederra izan du ekimenak. Irteera gehiago antolatu 
ditu, bestalde, udazken honetarako Gure Pakea elkarteak. Lerrootan dituzue xehetasunak.

"PASEO TXIKI BAT 
EMAN ETA KAFE 
BATEN BUELTAN 
TERTULIAN ARITU 
DIRA, OSTIRAL 
GOIZETAN"

Kantu Taldea
Irailaren 15etik aurrera aste-
lehenero 18:00etan bilduko 
dira Agerialdeko musika gelan. 
Ikasturteko lehen kantu-jira, 
hilaren 27rako antolatu dute, 
12:00etan Mikel Laboa plaza-
tik.

Einean elkartea
Ikastaro eskaintza hau plaza-
ratu dute:
-Yoga: luzaketak, arnasketak, 
lasaitzea...
Irakasleak: Katia (636 711 514) 
/ Sebas (605 722 825).
-Pintura: olioa, akuarela, pas-
tela...
Irakaslea: Susana (609 413 883).
-Eskulanak: teknika ugari ika-
si gauza politak sortzeko edo 
berritzeko.
Irakaslea: Susana (609 413 883).
-Josteko tailerrak: sormena 
eta joskintza.

Irakaslea: Ione (673 642 932).

Orbeldi dantza taldea
Ikastaroetan izena emateko 
irailaren 11ra arteko aukera 
izango da, esteka honen bidez: 
https://forms.gle/5iLY-
ZoUUEw3TFadAA Bestela, 
hilaren 11n, 18:00-19:00 artean 
Oiardo kiroldegian. 90 euroko 
kuota ordaindu beharko dute 
helduek, 70 eurokoa haurrek. 
Informazio gehiago, orbeldi.
udt@gmail.com helbidean. 

Hemen, Orbeldikoen ikastaro 
eskaintzaren berri:
-Haurrak:
LH 1-2: 16:45-17:45 astelehe-
netan edo ostiraletan.
LH 3: 16:45-17:45 asteartetan 
edo ostiraletan.
LH 5: 16:45-17:45 asteazkene-
tan.
LH 6: 17:45-18:45 astelehene-
tan.
DBH: 16:45-18:15 ostegunetan 
(ordutegia moldatzeko auke-
ra adostu daiteke).

-Helduak:
Oinarrizko Euskal Dantzak: 
astelehenetan 19:00-21:00 
artean.
Euskal Dantza Taldea: astear-
tetan 19:00-21:00 artean.
Plaza Dantza Taldea: asteaz-
kenetan 19:00-20:30 artean.

KzGunea
Irailaren 30era arte 16:00-20:00 
artean irekiko dute. Hona he-
men, hurrengo ikastaroen 
berri:
-Irailak 19-23, 16:00-18:00 
“LibreOffice Calc. Zure kalku-
lu orriak sortu”.
-Irailak 24-30, 16:00-18:00 
“Mekanografia. Ikasi hutsetik”.
Informazio gehiago: 943 023 
684 / tutor.usurbil@kzgunea.
net

Txalaparta eskola
Jexux Artze K.E.-k 2025-26 
ikasturterako antolaturiko 
eskaintzan izena emateko 
epealdia zabalik da. Horreta-
rako nahiz informazio gehia-
go, bideotatik eskuratu ahalko 
da: 695 716 878 / usurbiltxa-
laparta@gmail.com

Buztinzulo
Zeramika taldeak 2025-26 
ikasturterako izena emateko 
epealdia zabalik du, buztina-
rekin esperimentatzen segi-
tzeko. Urritik maiatzera anto-
laturiko ikasturteko saioen 
egun eta ordutegia hilabete 
honetan zehaztu asmo dute. 
Atxegaldeko Alperroburu ka-
leko 6. zenbakian duten egoi-
tzan segiko dute. Izena ema-
teko buztinzulo@gmail.com 
helbidera idatzi beharko duzue.

Santuenea Kultur Elkartea
"Santuenea Martxan!" ekital-
di zikloa antolatu du bertako 
auzo elkarteak, iraileko lehen 
aste honetarako: 
-Jubilatuentzako gimnasia: 
Iratxe Bizkarrondorekin, irai-
laren 4an, 19:00-20:30 artean.
-Talo tailerra: Usurbilgo talo-
gileekin auzoko frontoian, 
irailaren 5ean, 18:00etan.
-Ikasturte hasierako festa irai-
laren 6an: 11:30 Herri kirolak. 

Orbeldi dantza taldeak helduentzako nahiz gaztetxoentzako ikastaroak antolatu ditu.

Ikastaro eskaintza 
oparoa hilabeteotarako
Ikastaro eskaintza oparoa iragarri dute herriko eragileek ikasturte berri honetarako, sorkuntzara, 
dantzara, ezagutzara edota euskalduntzera bideratuak. Lerrootan dituzue trebakuntza saio horiei 
guztiei buruzko xehetasunak.

"ORBELDIREN 
IKASTAROETAN 
IZENA EMATEKO 
IRAILAREN 15ERA 
ARTEKO AUKERA 
IZANGO DA"

"IRAILAREN 15EAN 
ABIARAZIKO DU 
IKASTURTE BERRIA 
USURBILGO 
EUSKAL KANTU 
TALDEAK"

/ 13:30 Bazkaria, norberak 
ekarria. Postrea eta edaria 
Santuenea K.E.-ren kontu. / 
17:00 DJ Gorka.
-Barreterapia familian: Manex 
Beristainekin, irailaren 7an, 
11:00-13:00 artean. Plaza mu-
gatuak.
Izen-ematea: 621 095 644 edo 
santueneake@gmail.com

Auzo elkarteak, gainera ikas-
tarook antolatu ditu: 

-Tai-chi: urritik aurrera, as-
telehenetan, 17:00-18:00 ar-
tean. 675006445 (Maribi).

-Aeroyoga: urritik aurrera. 
615715991 (Leire).

-Joskintza: ostiraletan, 17:00-
19:00 artean. 695774951 (Mari 
Carmen).

Etumeta AEK euskaltegia
Ikasturte berrirako matriku-
latzeko epea zabaldu du Etu-
meta AEK euskaltegiak. Ohi 
bezala, euskara ikasteko mai-
la guztiak, Mintzalagun, au-
toikaskuntza… eskaintza za-
bala aurten ere. Izena bideo-
tatik eman ahalko da, argibi-
de gehiago jasotzearekin ba-
tera: Nagusia, 43 / 607 609 379 
/ usurbil@aek.eus / aek.eus / 
blogak.eus/etumeta-euskal-
tegia-aek

Udal euskara ikastaroak
-Etorri berrientzako hastapen 
ikastaroa (doakoa):
Astearteetan 18:15-19:45, Po-
txoenean. Izen-ematea zaba-
lik: euskara@usurbil.eus edo 
943 371999. Hasiera: urrian.
-Jubilatuentzako oinarrizko 
euskara ikastaroa (doakoa):
Ostegunetan: 18:15-19:45, 
Artzabalen. Izen-ematea za-
balik: Artzabalen 10:00-12:00 
edo 943 371999 Hasiera: urrian.
-6 eta 16 urte bitarteko haur 
eta nerabeek euskara-maila 
hobetzeko saioak (doakoa):
Kaxkoan, Aginagan eta Zubie-
tan izango da aukera. Behar 
baino euskara maila apalagoa 
duten ikasleek eman ahal izan-
go dute izena. Mailaketa-pro-
bak ikastetxeek edo egitasmoa 
kudeatuko dutenek egingo 
dituzte. Informazioa: zerbi-
tzuak@ttakun.eus / 650459354

-Mintzapraktika (doakoa):
Indarberrituta dator egitasmoa. 
Euskara hobetu nahi dutenak 
zein horretan laguntzeko prest 
daudenak bateratzea du hel-
buru. "Era berean, lehendik 
sortuta dauden talde zein di-
namiketan euskara txertatze-
ko aukerak emango dizkizu, 
gidaritza bidez. Binaka zein 
taldeka, sare berriak sortzeko 
aukera paregabea izan liteke". 
Informazio gehiago bideotatik 
jaso daiteke:  zerbitzuak@tta-
kun.eus / 650459354.

Oiardo kiroldegia
2025-26 denboraldirako are-
toetako jarduerak antolatu 
ditu 16 urte artekoentzat nahiz 
gorakoentzat (zumba, eska-
lada, spinning, pilates, hipo-
presiboak, 3, adina, mantenu 
gimnasia, yoga...) eta 16 urte-
tik gorako emakumeei zuzen-
durikoak (pilates eta ur jar-
duerak haurdunentzat, erditze 

ondorengoa edota oinarriko 
indar entrenamendua). Horrez 
gain, uretako jarduerak ere 
antolatu dituzte. Kiroldegitik 
ohartarazi dutenez, "ikastaro 
jakin batean izena emandako 
pertsona kopuruak eskainita-
ko gehieneko plaza kopurua 
gaindituz gero", plazak usur-
bildarren artean zozketatuko 
dira. "Usurbildarrek plaza 
lortu ostean, plazak soberan 
geldituko balira, beste herrie-
tako pertsonen artean zozke-
tatuko dira". Aretoko ikasta-
r o e t a n  ( u r e t a k o e t a k o 
izen-ematea etenda dago, 
saunako suteagatik) irailaren 
10era arte eman ahalko da 
izena, hemen: https://forms.
gle/fUZjmivdMYzUEej58 In-
formazio gehiagorako: kirola@
usurbil.eus / 943 372 498.

Usurbil F.T.
Urtero bezala, futbol eskola 
izango du. Irailaren 19ra arte 

eman ahalko dute izena 2014-
2017 urte artean jaiotako 
umeek. Entrenamenduak os-
tiraletan izango dira: 2016-2017 
urteetan jaiotakoentzat 17:30-
18:30 artean; 2014-2015 ur-
teetan jaiotakoentzat, 18:30-
19:30 artean. Entrenamenduez 
gain, Gipuzkoako Futbol Fe-
derazioak antolatutako parti-
da bat edo bi jokatuko dituz-
te hilean, urritik ekainera. 200 
eurokoa izango da urteko 
kuota (klubean neba-arreba-
rik izanez gero, 25 euroko 
deskontua egingo zaio). Haur 
bakoitzak klubeko arropa izan 
beharko du partidetara joate-
ko: poloa, txaketa, parka eta 
motxila. Izena hemen eman 
daiteke: https://labur.eus/
rkkbeaiu

Judoa
Astelehen eta asteazkenetan 
eskainiko dituzte judo saioak 
Oiardo kiroldegian: 17:00-18:00 
artean, hastapena, HH5, LH1, 
LH2; 18:20-19:20 artean, LH 
3, 4, 5; 19:20-20:20 artean, LH6, 
DBH. Argibide gehiago, irai-
laren 8tik aurrera, astelehen 
eta asteazkenetan 17:00-18:00 
artean kiroldegiko aldapako 
sarreran jaso ahalko dira. "Irai-
lean izena ematen duen oro-
ri judogia" emango diote opa-
ri gisa. 

Oiardo kiroldegiko aretoko ikastaroetan izena emateko aukera irekia dago, irailaren 10era arte.

"IKASTURTE 
BERRIRAKO 
MATRIKULATZEKO 
EPEA ZABALDU DU 
ETUMETA AEK 
EUSKALTEGIAK"

"USURBIL FT-N, 
IRAILAREN 19RA 
ARTE EMAN 
AHALKO DUTE 
IZENA 2014-2017 
URTE ARTEKOEK"

ALBA CABRERA JAUREGI  ESKUALDEA
Udako oporraldi epeletik lur 
hartu berritan, ikasturte berria 
hasi aurretik, amu ederra bota 
dute eskualdeko euskaltegiek. 
Urtero legez, euskaran treba-
tzeko aukera zabala bermatu-
ko du aurten ere Buruntzaldeak, 
sei herrietan kokatutako zortzi 
euskaltegiekin: bina Lasar-
te-Orian nahiz Hernanin; bana, 
berriz, Andoainen, Astigarragan, 
Urnietan eta Usurbilen.

Astelehenetik ostiralera, 
goizez zein arratsaldez. Ba-
koitzaren doinura zein neu-

rrira egokitutako abaniko 
zabala eskaintzen dute AEK-k 
zein Udal Euskaltegiek. Hu-
tsetik hasita, maila altueneta-
ra bitarte, belarria fintzeko eta 
mihia zorrozteko aukera dau-
kate herritarrek, izan aurrez 
aurreko klaseetan, izan autoi-
kaskuntza modalitatean. 

Ikasketa-prozesua samur-
tzeko asmoz, gainera, azken 
hilabeteetan, konpromiso 
handiagoa hartu du adminis-
trazioak, dirulaguntzen zen-
batekoa biderkatu eta bidea 
ekonomikoki gehiago babes-

teko xedez: eskualdeari begi-
ra, nahiz eta herri batetik 
bestera kopurua aldatu, guz-
tiek bermatzen dute gutxie-
neko laguntza ekonomikoa, 
baita, kasu batzuetan, matri-
kularen ehuneko ehuna be-
rreskuratzeko aukera ziurtatu 
ere. Gainera, hainbat kolekti-
bok dirulaguntza osoa edo zati 
bat aurreratzeko ere eskatu 
dezakete. 

Hori horrela, eskualdeko 
udalek azken urteetan hartu 
duten erantzukizunaren ildo 
beretik doa Helduen Alfabe-

tatze eta Berreuskalduntzera-
ko Erakundea, izan ere, haren 
eskutik bada-eta ikasketen 
zati bat ordaintzerik, baldin 
eta ezarritako maila edota 
baliokidea eskuratzen badu 
ikasleak. Besteak beste, berri-
kuntzen artean, HABEk asmo 
berria iragarri du, irailetik 
aurrera: litekeena da A2 oina-
rrizko mailan izena ematen 
duen pertsona orok ia doan 
egin ahal izatea matrikula. 310 
euro ordaintzetik 70 eurora 
igaroko litzateke, gutxi gora-
behera.

Eskualdeko euskaltegietako ordezkariak, familia-argazkian, astelehen eguerdian. ARGAZKIA: AIURRI

Euskara ikasteko ateak, zabalik
Ikasturte berriari ekitear dira Buruntzaldeko euskaltegiak: eskaintza zabala bermatu ez ezik, ikasketa-prozesua ekonomikoki 
babesteko aukera ere badakarte. Egunotan abiatuko da matrikulazio-kanpaina.

Euskara 
ikasteko 
dirulaguntzak

HABEk dirulaguntza 
lerro desberdinak 
dauzka une honetan:
maila gainditu edo 
egiaztatu duten ikas-
leei dirulaguntzak: 
egiaztatutako mai-
laren araberako 
zenbatekoa.
• A1 maila: 600 euro.
• A2 maila: 800 euro.
• B1 maila edo ba-
liokidea: 900 euro.
• B2 maila edo ba-
liokidea: 1.000 euro.
• C1 maila, 1995ean 
edo ondoren jaiota-
ko ikasleentzat: 700 
euro.
• C1 maila, 1994an 
edo aurretik jaiota-
ko ikasleentzat: 150 
euro.
• C2 maila: 100 euro.
• A1 maila ikasten 
duten ikasleei diru-
laguntzak: matriku-
la murriztua ordain-
duko dute, 0,60 euro 
orduko.
• C1 maila helburu 
duten 16-18 urteko 
ikasleei dirulagun-
tzak: matrikula mu-
rriztua ordainduko 
dute, 0,20 euro or-
duko.

Tokian tokiko 
administrazioaren 
laguntzak:
Araututa daude, es-
kualdeko udalerrie-
tan, euskara ikaste-
ko laguntza-lerroak 
eta,  ñabardurak 
ñabardura, ezauga-
rri beretsukoak dira. 

Interesatuek uda-
letxean topatuko 
dute informazio 
osoa.

ANDOAIN
Andoaingo AEK
Plazaola, 2.
943 591 704.
andoain@aek.eus.

LASARTE-ORIA
Muntteri AEK Euskaltegia
Geltoki kalea, 17 behean.
607 625 233.
lasarte@aek.eus.

Lasarte-Oriako 
Udal Euskaltegia
Bekokale bidea, 1.
943 361 621.
euskaltegia@lasarte-oria.
eus

HERNANI
Hernaniko AEK
Larramendi, 11.
607 592 864 / 688 746 640.
Zilegi eskola:
663 043 314.
hernani@aek.eus.

Udal Euskaltegia
Karobieta, 63.
943 331 896.
euskaltegi@hernani.eus.

USURBIL
Etumeta AEK Euskaltegia
Kale Nagusia, 43 behean.
607 609 379.
usurbil@aek.eus.

ASTIGARRAGA
Astigarragako AEK
Kultur etxea. Nagusia, 48.
607 610 687.
astigarraga@aek.eus.

URNIETA
Urnietako AEK
San Joan, 42. 
(Elkarteen etxea).
662 338 747.
urnieta@aek.eus.

Aukera zabala Beterri-Buruntzan

Bizi askoak izan dira Zubieta-
ko aurtengo Herri Jaiak. Etenik 
izan ez duen "Aste Nagusia" 
bizi izan zuten uztailaren 24tik 
31ra. Egitarauko egile Edorta 
Muruak jaiei hasiera ofiziala 
eman ostetik, zubietarren el-
kargune izandako hamaika 
otordu egin zituzten, gogotik 
lehiatu ziren errebotean edo-
ta herri kiroletan. Haurrek 
nahiz helduenek haien jaiegun 

propioa izan zuten, koadrilla 
jendetsua osatu zuten oilasko 
biltzaileen antzera. Urte lu-
zeetako gaupasa eguna, goi-
zean goiz hasi zuten Andatza-
ra eginiko txangoarekin. Lan-
kidetzan bideratu zituzten 
festak, norbanako eta herri 
eragile ezberdinen eskutik. 
Heldu bezala, auzolanean eta 
giro ederrean agurtu zituzten 
festak Zubietan. Egitarauaren diseinugile Edorta Muruak izan zuen jaiei ekiteko ohorea.

Giro bizia, Zubietako 
Herri Jaietan

Oilasko biltzaileen deialdiarekin bat egindako kuadrilla jendetsua. Bertako sagardoa dastatzeko aukera izan zuten Zubietako jaietan.

Haurrek haien jaiegun nagusia izan zuten jolas eta tailerrekin. Ikusmina sortu zuen festetako giza probak.

Zubietar gazteak lehian jarri zituen "desafiyoko" parte hartzaileak. Lauburu konpartsa, estreinakoz, Zubietako jaietan kalejiran ibili zen.

Abuztuko lehen asteburuan 
Xanistebanek Urdaiaga bizi-
berritu zuten; hasteko, bueltan 
izan ziren eta ibilaldia blai 
amaitutako oilasko biltzaileek. 
Belaunaldi ezberdinetako har-
tuemanak sendotzeko jolas 
kooperatiboetarako tarte za-
bala izan zuten helduek nahiz 
haurrek. Auzotarren bilgune 
izan ziren jaiak, haien topale-
ku bilakaturiko San Esteban 

ermita atariko plaza borobilean 
eginiko hainbat hitzorduen 
bidez. Aipatzekoen artean dira, 
bertso-afaria, tortilla patata 
lehiaketaren aitzakiaz eginiko 
otordua, kontzertu gauak edo-
ta jai egun nagusiko, abuztua-
ren 3ko ospakizunak. Orbel-
dikoez gain, Lauburu konpar-
tsakoek estreinakoz jaiotan 
izandako parte hartzea ere 
nabarmendu beharra dago. Orbeldiko gaztetxoek San Esteban egunez eskainitako emanaldia.

Urdaiaga biziberritu 
zuten jaiek

Patata tortilla txapelketako lehiakide taldeetako bat. Lehiakide adina lehiakorra izan zen mus txapelketa.

Herritarren arteko herri kiroletako partaideen taldea. Helduen jolasen uneetako bat.

Blai amaitu zuten oilasko biltzaileek. Haurrak haien eguneko lokots bilketari ekiteko prest.

Biziki lehiaturiko mus txapelketako garaileak. 70etik gora gaztetxok parte hartu zuten Haurren Egunean.

Jaien hasiera ekitaldian bildutakoak txupinazo eremura begira. Aurreko urteetan lehen postuetan sailkatutakoak nagusi, toka txapelketan.

Arranopola txarangak ekarri zuen herri erdigunetik festa giroa. Patata tortilla txapelketako jaki ederrena hautatu zuten unea.

Urtean zehar auzo giro nabar-
menik ez duen Atxegaldeko 
plaza festa giroan murgildu 
zen iragan asteburuan. Arra-
nopolak ekarri zuen festa giroa 
auzora. Txupinazo koloretsuak 
abiarazi zuen ospakizun zikloa. 
Biharamuna, gaztetxoenen 
eguna izan zen. Jolasten eta 
sortzen ekin zioten adin tarte 
ezberdinetako 70etik gora la-
gunek. Arratsaldean izan zuen 

segida, Lauburu konpartsakoen 
bisitarekin eta txokolate gozoa 
dastatzearekin, muslariak lehia 
bizian ari ziren artean. Toka 
eta patata tortilla txapelketa 
bizi askoak egin dituzte. Eta 
jatekoez ari garela, auzoki-
deen bilgune izan zen afari 
musikatua. Eta gautxoriena, 
bi kontzertu gauak. Etenik 
gabeko 48 orduko festa giroa 
bizi izan dute Atxegalden. Lauburu konpartsako kalejiran parte harturiko kideak.

Festa giroz blai 
Atxegalde

Egutegi horren arabera, irai-
laren 6an hasiko dira neurke-
tak eta lehen fasea, urriaren 
5era arte luzatuko da. Tarte 
horretan, hiru plazetan joka-
tuko dira partidak; Zubietan 
bertan, Oiartzunen eta Villa-
bonan. Zubietak ordezkaritza 
bikoitza izango du txapelke-
taren edizio berrian; bi talde 
osatu dituzte. 

Haiekin lehiatuko dira Sen-
pere, Txost, Zaharrer Segi, 
Luzean, Kanboarrak eta Behar 
Zana. Guztira, beraz, zortzi 
lehiakide izango ditu aurten-
go edizioak.

Aipatu moduan, lehenenen-
go bi neurketak asteburu ho-
netarako iragarri ditu Gipuz-
koako Euskal Pilota Federa-
zioak; haietako bat, Zubietan.

62. Enrique Abril 
Errebote Txapelketa

Irailak 6, larunbata 
10:30 Oiartzunen: 
Luzean-Kanboarrak

Irailak 7, igandea
10:30 Zubietan: 
Zubieta 1-Senpere 
10:30 Oiartzunen: 
Txost-Zaharrer Segi

Irailak 14, igandea
10:30 Zubietan: 
Zubieta 2-Txost
10:30 Villabonan: 
Behar Zana-Zaharrer Segi

Irailak 21, igandea
10:30 Oiartzunen: 
Behar Zana-Txost

Irailak 28, igandea
09:00 Zubietan:
Zubieta 1-Luzean
10:30 Oiartzunen: 
Senpere-Kanboarrak
11:00 Zubietan: 
Zaharrer Segi-Zubieta 2

Urriak 5, igandea
10:30 Zubietan: 
Kanboarrak-Zubieta 1
10:30 Villabonan: 
Zubieta 2-Behar Zana

Irailaren 6an hasiko da Enrique Abril txapelketa. Igandean, Zubieta 1-Senpere partida, goizeko 10:30ean Zubietako Errebote plazan.

Zubietak ordezkaritza 
bikoitza izango du Enrique 
Abril Errebote Txapelketan
Jokoa hastear da. Irailarekin batera abiatuko da 62. Enrique Abril Errebote Txapelketa. 
Mendeurrena betetako Gipuzkoako Euskal Pilota Federazioak lehiaketa horretako partiden 
behin behineko egutegia plazaratu du. 

AURTENGO 
EDIZIOAN              
ZORTZI LEHIAKIDE 
ARITUKO DIRA 
AURREZ AURRE

Joseba 
Larratxeren    
'Itsaso Handia'-k 
iragarriko du 
Kontxako Bandera 

Joseba Larratxek sortutako 
kartelak iragarriko du datozen 
bi igandeotan jokatuko den 
Kontxako Bandera. "Kartela 
ukipen-pantailako marrazki 
digitalaren teknikarekin egin-
da dago eta bertan, denbora-
ren igaroa erakutsi nahi izan 
du artistak; zenbat denbora 
igaro den balezaleen garaitik 
gaur egunera arte; eta gaur 
egungo kirolariek ere itsaso 
izugarri eta errukigabe batean 
lehiatzen jarraitzen dutela. 
Era berean, hausnarketa bat 
ere planteatzen du: zer da 
handiagoa, arraunlarien au-
sardia ala itsasoa bera?". 

Errebote asteburua 
Zubietan
Enrique Abril errebote txapel-
ketako neurketetako  bat irai-
laren 28an jokatuko da, Zu-
bieta Pilota Elkarteak hilabe-
te amaierarako antolaturiko 
Errebote Asteburuaren baitan. 

Irailak 27, larunbata
• 17:00 Gazteen “Joko Garbi” 
erakustaldia.
• 18:00 Karta-joko saioa, Dani 
Carballok eginiko pilota-kar-
tekin.
• 19:30 Afari-merienda, pintxo 
eta trikitixarekin.
• 20:30 Bideo emanaldia, erre-
bote jokoaren xehetasunak 
azalduko dira.

Irailak 28, igandea
• 10:30 “Enrike Abril” torneo-
ko partida. Bertan, aukera 
izango da erreboteko azalpe-
nak jasotzeko, bertan egongo 
diren adituekin. Plazan erre-
boteari buruzko "Totem" bat 
egongo da, EskolaTxikiko 
umeek egindakoa.
Zubietako errebote plazan.

Etxez etxeko zerbitzua
Etxez etxeko laguntza zerbi-
tzuaren ordenantza hasieraz 
aldatzea aho batez onartu zuen 
udalbatzak uztailaren 24ko 
osoko bilkuran. Erabakia abuz-
tuaren 1eko Gipuzkoako Al-
dizkari Ofizialean argitaratu 
ostetik, 30 lanegunez jendau-
rrean izango da. Tarte horre-
tan alegaziorik ez balego, behin 
betiko onartutzat joko du 
Udalak. Arautegi egokituak 
zerbitzuaren beraren defini-
zioa, prestazioak, zerbitzuan 
sartzeko prozedura edota zer-
bitzua jasotzeko balorazioaren 
nondik norakoak zehazten 
ditu. Zaintza ekosistema ere-
du berrira egokitu nahi dute. 
Zerbitzu horren orain arteko 
arautegia 2008koa zen eta ho-

rixe berritzeaz gain, gerora, 
lizitazio berri bat egin asmo 
du Udalak. "Zerbitzu hau uler-
tu eta emateko moduan alda-
ketak" izango direla aurreiku-
si dute udal gobernu taldetik. 
Horregatik, lizitazioa bera 
urtebeteko trantsizio gisara 
planteatu asmo dute. Izan ere, 
"gisa honetako antolaketarik" 
ez da etxez etxeko zerbitzuan. 

Horregatik, urtebeteko tartea 
hartu asmo dute lizitazio ho-
rrekin, esperimentazio gisara.

Atsobakar 
Bertako kirol instalazioak han-
ditzeko lurzatia erosiko dio 
Lasarte-Oriako Udalak Usur-
bilgoari. Lagapen horri eta 
"jarduketak eta baldintzak 
arautzeko Lasarte-Oriako eta 

Usurbilgo Udalen arteko lan-
kidetza-hitzarmena" sinatzea-
ri aho bateko onespena eman 
zion udalbatzak uztailaren 
24ko osoko bilkuran. Lursail 
hori 411.347,80 eurotan sal-
duko dio Usurbilgo udalerriak 
Lasarte-Oriakoari eta azken 
honek harmailak eraikitzeko 
baliatuko du. 2022-26 urte 
arterako Usurbilgo Jarduera 
Fisikoaren eta Kirolaren Plan 
Estrategikoaren baitan defi-
nitutako helburu estrategiko 
eta lan programek ez dute 
"inolako erabilerarik aurrei-
kusten". Horrez gain, herri-
gunetik urrun egoteaz gain, 
"lurzatiak lotura handiagoa 
du Lasarteko hirigunearekin". 
Jabetza aldaketa bideratzeko 
erabaki gehiago hartuko di-
tuzte, udal gobernu taldeak 
azken osoko bilkuran aurrei-
kusi zuenez, udazken partean. 
Izan ere, "lur horren izaera" 
aldatu beharra dute, horixe 
baita, "hitzarmeneko udal 
konpromisoetako bat, lurron 
salerosketarako".

Erabaki horrekin pozarren 
agertu da Usurbil PSE. Horri 
esker, "udal lurzatia lagako 
da, gaur egun eraikitzen ari 
diren eskualdeko kirol-insta-
lazioak handitu eta hobetzeko". 
Akordio hau berri ontzat jotzen 
du PSE-k, "berri ona da uda-
lerriarentzat eta eskualdea-
rentzat, gutxiegi erabiltzen 
den eremua balioesten baitu 
eta erakundeen arteko lanki-
detza indartzen baitu kirolaren 
eta herritarren zerbitzura".

Diru kontuak
Diru kontuak ere hizpide izan 
zituzten saio berean; tartean, 
2024ko Kontu Orokorra. 
Gehiengo osoz onartu zuten 
EHBilduren eta PSE-ren alde-
ko botoekin. EAJ-ren hiru udal 
ordezkariak abstenitu ziren. 
Jeltzaleek kanpo auditoria bat 
egitea galdegin zuten. Legalki 
ez dela beharrezkoa baina 
"aspaldi egin gabe" dagoela 
gogorarazi zuten. Udal gober-
nu taldetik erantzun zitzaien 
kanpo auditoria hori "legeal-
dia amaitu aurretik egitea" 

Atsobakarreko kirol instalakuntzetan dagoen berdegunea da Usurbilgo lurzatia.

Askotariko gaiak, 
uztaileko osoko 
bilkuran
Atsobakarreko kirol instalakuntzen handitzea, etxez etxeko udal zerbitzua, diru kontuak edota 
EAJ-ren mozioa izan zituzten hizpide udal ordezkariek, udako oporraldi aurreko udalbatzaren 
azkeneko osoko bilkuran. Lerrootan dituzue xehetasunak.

"UDAL LURZATIA 
LAGAKO DA, 
ATSOBAKARREKO 
INSTALAZIOAK 
HANDITU ETA 
HOBETZEKO"

"ETXEZ ETXEKO 
ZERBITZUA ULERTU 
ETA EMATEKO 
MODUAN 
ALDAKETAK 
IZANGO DIRA"

dela asmoa. Bestalde, 2022-24 
urte arterako sektore publi-
koko langileen %3,5eko igoe-
ra aplikatzea adostua zegoen. 
Azkeneko %0,5a indarrean 
jartzea falta zena onartu zuen 
udalbatzak aho batez.

EAJ-ren mozioa
Uztailaren 24ko udalbatzaren 
osoko bilkuraren amaiera de-
zente luzatu zuen EAJ-k aur-
kezturiko "gobernu onaren, 
gardentasunaren eta informa-
ziorako eskubidearen alde 
Usurbilgo Udalean" izeneko 
mozioak. Testuaren alde eman 
zuten botoa EAJ-ren udal or-
dezkariek baita PSE-koak ere. 
Aurka, aldiz, EHBildukoek. 
Gehiengo osoz, ez zen onartu 
aipatu mozioa.

Testu horretan, besteak bes-
te, "azkenaldian, udal-gober-
nuaren dinamika politikoan 
praktika kezkagarriak antze-
man" dituela adierazten du 
EAJ-k; "iluntasuna alde baka-
rretik hartutako erabakietan, 
oposizio-taldeekiko komuni-
kazio instituzionalik eza, ko-
munikabideen bidez ezagu-
tzera ematen den informazio 
garrantzitsua aurrez dagokion 
batzorde informatiboan ez 
partekatzea, eta kudeaketaren 
kontu emateko mekanismo 
eraginkorrik ez izatea". On-
dorioz, uda osterako "gobernu 
onaren, gardentasunaren eta 
kontuak ematearen printzi-
pioak indartzeko beharra" 
onartzearekin batera, printzi-
pio horiek indartzeko galde-
giten dio udal gobernu taldea-
ri, "berariazko konpromiso 
formala har dezala, irailerako 
ekimen argi eta zehatzak aur-
keztuz".

PSE-ko udal ordezkari Petri 
Romerok testua babestea era-
baki zuen. Argibideren bat 

galdegiterakoan udal gobernu 
taldearen erantzuna beti jaso 
zuela zioen. Aldiz, ideien el-
kartrukerako eta "lanean modu 
koordinatuan lan egiteko" 
bilera gehiago eskatu zituen.

EAJ-ren mozioari erantzunez, 
EHBilduren udal gobernu tal-
detik adierazi zutenez, "zur 
eta lur geratu gara". "Akusazio 
larri, faltsu eta onartezintzat" 
jo zituzten mozioko hitzak, 
eta horiek eusteko "adibide 
bat bera ere ez duzue jarri" 
aurpegiratu zieten jeltzaleei. 
Horregatik, gaineratu zutenez, 
"ez dugu onartuko, gure ku-
deaketa gardena eta kolabo-
ratiboa zalantzan jartzea". 

Horren erakusle jarri zuten bi 
urteotako jarduna.

Ukatu egin zuten EHBildu-
ren ordezkariek informazioa 
ukatu zaienik oposizioko tal-
deei, mozioan "gauza asko 
nahasten" direla jakinaraz-
tearekin batera. Oposizioko 
talde batek dituen betebehar 
eta eskubideak gogorarazi 
zizkieten udal gobernu talde-
tik. Testuinguru horretan, 
ziurtatu zuten EAJ-k "oso kasu 
bakanetan eskatu" izan duela 
informazioa eta "eskatutako 
informazioa edo argibideak 
beti eman zaizkie". Horrez 
gain, gogorarazi zieten "beti 

esan izan dugu, gure bulego-
ko ateak beti irekiak daudela".

"Defentsa hori ez dator bat 
errealitatearekin", erantzun 
zioten EAJ-tik. "Hori da kola-
boratiboa izatea?", galdetu 
zioten udal gobernu taldeari. 
Proiektuak oposiziora "itxita 
datozela" adierazi zuten, "egin 
ahal dugun bakarra bozkatzea 
da". EHBilduk gehiengo osoa 
izanik, "zuen eskubidea da 
ezer ez egitea, baina ez esan 
kolaboratiboa denik".

Udal gobernu taldetik gaiak 
itxitzat heltzen zaizkienik uka-
tu zuen EHBilduk. Hobetzeko 
beti egon daitekeela ziurtatu-
ta, "oso larria da hemen adi-
tzera ematen duzuena" eran-
tzun zioten EAJ-ri. Zer helbu-
rurekin aurkeztu zuten mozioa 
argitzea galdegin zuten eta 
mozioa erretiratzea. Ez zen 
halakorik gertatu eta aipatu 
moduan, EHBilduren aurkako 
botoekin gehiengo osoz onar-
tu gabe geratu zen EAJ-ren 
testua.

EAJ-ren mozioa babestu zuten bozketan aipatu udal taldeko ordezkariek eta PSE-ko zinegotziak.

"MOZIOAREN ALDE 
EMAN ZUTEN 
BOTOA EAJ-K ETA 
PSE-K. AURKA, 
ALDIZ, 
EHBILDUKOEK"

"EZ DUGU 
ONARTUKO GURE 
KUDEAKETA 
GARDENA ETA 
KOLABORATIBOA 
DUDAN JARTZEA"



Aurkezpena Sutegin izango 
da, larunbat goizeko 11:30etan. 
Hitzordua, batetik, Usurbil 
K.E.-ren baitako taldeak eza-
gutarazteko baliatuko dute. 
"Talde bakoitzeko jokalariak 
banan-bana aurkezteaz gain, 
taldeetako teknikariek ere au-
kera izango dute hitz batzuk 
helarazteko bertaratuei", ira-
garri dute eskubaloi taldeen 
bilgunetik. Mezu gehiagori ere 
tartea egingo diete. Izan ere, 
"erakundeetako ordezkariek 
zein Kirol Elkarteko babesle 
nagusiek tartetxo bat izango 
dute bertaratuei euren mezuak 
helarazteko". Tarte horretan 
zehar, ezustekorik ere izan 
daitekeela iragarri du Usurbil 
K.E.-k. "Sorpresaren bat ere 
egon liteke agian". Horrez gain, 
berritu duten zuzendaritza 
taldea ere aurkeztu asmo dute 
hitzordu berean.

Kide berriak 
Fitxaketa berriekin indartuko 
dituzte senior taldeak. Ema-
kumezkoenean, Urnietan 
jokatzen hasitako "Maialen 
Sanchez eta Naia Pacheco dira 
lehen fitxaketak", berri eman 
dute Usurbil K.E.-tik. Sanche-
zek pasiotzat du eskubaloia 
10 urte bete zituenetik. Pache-
cok ere bai, "nire helburu na-
gusia kirol honetaz gozatzen 
jarraitzea eta esperientzia 
berriak" izatea dela dio. "Ilu-
sioz betea" ageri da Usurbil 
K.E.-n hasteko. 

Lehen nazional mailako se-
nior mutilen taldeak entrena-
tzaile berria eta hiru jokalari 
berri izango ditu. 30 urte bai-
no gehiagoko esperientziadun 
Aitor Santos pasai antxotarrak 
gidatuko du taldea eta Usurbil 
K.E.-ko kirol zuzendaria izan-
go da. Munttarpe, Donibane, 

Pasaitarra eta Egia taldeetan 
aritu da. "Herriarekin eta klu-
barekin batera lan egiteko 
gogoz nago, eskubaloia bul-
tzatzeko eta lehen maila na-
zionalean jarraitzeko".

Jokalariei dagokienean, Aner 
Nieto (2003, Lasarte-Oria) da 
fitxaketetako bat. "Andoaingo 
Leizaran klubean hasi zen 
eskubaloian jokatzen, infantil 
mailan. Oinarrizko mailetan 
zegoen bitartean, Euskal Ligan 
jokatu izan du, eta jubenil 
mailan Gipuzkoako txapeldun 
izatea ere lortu zuen. 2. nazio-
nalera igoera eta maila man-
tentzea ere bere merituen 
artean dago". 

Andoainen 2005ean jaiota-
koa da bigarren fitxaketa; Iker 
Oruezabala "Orue". Nieto 
bezala, Andoaingo Leizaran 
taldean hasi zen eskubaloian 
jokatzen. Hortik aurrera, Eus-

kal Selekzioan edota Bidasoan 
parte hartu zuen. Bertan, Es-
painiako txapelketan laugarren 
sailkatu ziren, Leizaranekin 2. 
nazionalera heldu zen.

Hirugarren fitxaketa, Iker 
Gavilan Liriano da (2007, Ei-
bar). "Hasieratik helburu argia 
izan dut: Estatuko Lehen Mai-
la Nazionalean jokatzea eta, 
ahal bada, profesional bihur-
tzea. Orain, nire ibilbideko 
etapa berri bati ekingo diot 
Usurbilen, ilusioz, lanerako 
gogoz eta nire maila erakus-
teko prest" dela berri eman 
du Usurbil K.E.-ren bidez. 
2022-23 denboraldian hasi 
zen eskubaloian Eibarren ber-
tan, jubenil mailan Euskal 
Ligan lehiatu zen. 
Azkenik, 2025-26 kirol urte 
berrirako babesle berria izan-
go duela eman du aditzera 
Usurbil Kirol Elkarteak; Hon-
darribiko Bilagun animalien 
kudeaketarako zerbitzu pro-
fesionalen enpresa.

Kamisetak
Usurbil Kirol Elkartearekin 
bat egin nahi dutenek kami-
setak erosteko aukera dute 
(izen eta zenbakidunak 35 
eurotan, izen eta zenbakirik 
gabekoak 30 eurotan) edota 
bazkidetza egiteko aukera dute, 
esteka honen bidez: https://
forms.gle/mE4THFZvKb-
damGHT9 . "Dagoeneko, 
abuztuan zehar, 100 eskaera-
tik gora jaso ditugu, eta orain 
arteko eskaerak irailean jaso-
tzean banatuko dira", ohar-
tarazi du Usurbil K.E.-k. "Es-
kaera berriak ere oraindik egin 
daitezke nolanahi ere eta 
aurrerago banatuko dira es-
katutako berriak".

Usurbil K.E.-ren senior mutilen taldeak eta zaletuak, lehen nazional mailara igotzea lortu berritan.

Usurbil K.E., erronkez 
beteriko denboraldian
Indarberritua ekingo dio 2025-26 denboraldiari Usurbil Kirol Elkarteak. Fitxaketa berriak iragarri 
ditu senior taldeetarako. Xehetasunak larunbaterako, irailaren 6rako antolaturiko aurkezpen 
ekitaldian eskainiko ditu eskubaloi taldeen bilguneak.

"USURBIL K.E.-
REKIN BAT EGIN 
NAHI DUTENEK 
KAMISETAK EROSI 
ETA BAZKIDETZA 
EGITEKO AUKERA 
DUTE"

ETXEBIZITZAK
ALOKAIRUAN
Usurbilgo erdigunean 3 logelako 
etxebizitza eta garaje bat bat dauz-
kagu alokatzeko. Etxe osoko gelek 
argi naturala dute. 658706447. 

Usurbilen alokairuan hartzeko etxe edo 
logela baten bila nabil. 618 773 004. 

10 urte Usurbilen alokairuan bizi 
den familia bat gara. Bost pertsona 
gara. Alokatzeko etxeren bat badu-
zu deitu: 68865344. 

Etxebizitza bila dabilen familia gara. 
688 653 441. 

Usurbilen (erdigune edo auzoetan) 
alokairuan hartzeko etxe baten bila 
nabil. Pertsona bakarra naiz eta ez 
daukat animaliarik. Diru sarrera 
finkoak ditut. 630089127

MOTORRA
SALMENTA, GARAJEAK
Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
646 601 947 (18:00etatik aurrera).

LANPOSTUAK
LAN ESKAINTZAK
Andatza taberna sukaldari laguntzai-
le bila dabil. 627841927. 

Zarauzko taberna batean pintxoak 
egiteko sukaldaria behar da. Aste-
lehenetik larunbatera goizeko 8:00ta-
tik arratsaldeko 15:00 arte, igande 
eta jai egunak libre. 661972670.  

LANPOSTUAK

LAN ESKAERAK
Garbiketa lanak edo ume zein hel-
duen zaintza lanetan aritzeko lan 
bila nabil. Erreferentzia onak dauz-
kat. Goizetan 16:00ak arte lan 
egiteko aukera. 604302785 

Garbiketa lanak edo pertsona hel-
duen zaintzan lan egiteko lan bila 
nabil. Zaintzaile titulua daukat eta 
interno moduan edo orduka lan 
e g i t e k o  d i s p o n i b i l i t a t e a . 
631654743 

Orduka eta egunez, adineko pertso-
nak zaintzeko edo garbiketa lanak 

egiteko eskaintzen dut nire burua. 
747446091. 

Ostalaritzan edota garbiketa lanak 
egiteko lan bila nabil. 613586716

Orduka edo astelehenetik ostira-
lera eta egunez aritzeko lan bila 
nabil. Etxeko lanak, umeak zein 
helduen zaintzan aritzeko prestu-
tasuna. 614.349 021. 

BESTELAKOAK
Frantses irakasle baten bila ari gara, 
DBH4ko ikasle batentzat. 615758476.

Haurren aisialdirako hezitzailea 
naiz eta horretan lan esperientzia 
dut, haurrak zaintzeaz gain. Irai-
lean prest egongo nitzateke lan 
egiteko ume zaintzan edota esko-
lako lan errefortzuetan. 688896135 

Klase partikularrak emateko per-
tsona baten bila nabil. DBH3ko 
ikasle bati, astean 3 egunez. Ikas-
turte osoko konpromesioa. Harre-
manetarako: 647742588

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

HILDAKOAK

Diego 
Muñoz Valdivia
Abuztuaren 6an hil 
zen, 76 urterekin.

HILDAKOEN BERRI EMATEKO: 
943 360 321 edo erredakzioa@noaua.eus

 Asteleheneko 17:00ak arte jasotakoak emango ditugu argitara. 
Gainontzekoak, hurrengo asteko astekarian.Maitere Arzallus 

Beraza 
Abuztuaren 29an hil zen.

Zorion itzazu senitartekoak eta lagunak:

Posta elektronikoa 
Mezua bidali erredakzioa@noaua.eus 
helbidera, eta idatzi: izen-abizenak, 
urtebetetze-eguna eta nahi duzun testua.

Bulegoa
Etor zaitez gure bulegora edo telefonoz 
deitu: 943 360 321.

Oharra: 
Asteleheneko 17:00ak arte jasotako 
zorion-agurrak bakarrik iragarriko 
ditugu.

Urte askotarako!

Asteleheneko 17:00ak 
arte jasotako zorion 
agurrak bakarrik 
iragarriko ditugu.

Hortik aurrera 
jasotakoak hurrengo 
astean argitaratuko 
ditugu.

Julita 
Zinkunegi Arruti
Abuztuaren 4an 
hil zen, 97 urterekin.

Luisita 
Olazabal Iribar
Abuztuaren 29an hil 
zen, 98 urterekin.

Antonio 
Picabea Sarasola
Uztailaren 16an hil zen, 
82 urterekin.

Maria Pilar
Salaberria Salaberria
Uztailaren 24an 
hil zen, 87 urterekin.

Miren Alkain 
Atxega
Irailaren 1ean hil 
zen, 89 urterekin.

OSTIRALA 05

USURBIL Delirium Tremens 
eta Txiskeroak, zuzenean
Agur birako kontzertuetako bat 
Usurbilen eskainiko du Delirium 
Tremens taldeak.                                     
19:00 Txiskeroak. 20:00 
Delirium Tremens. Sarrera doan.

SANTUENEA Talo tailerra
Usurbilgo talogileen eskutik. 
Prezioa: elkarteko bazkideek 4 
euro, gainerakoek 6 euro.                                     
18:00 Santueneko frontoian.

LARUNBATA 06

SANTUENEA Ikasturte 
hasierako festa, Umeen 
Eguna
11:30 Herri kirol jolasak. 13:30 
Bazkaria, norberak ekarria. 
Postrea eta edaria Santuenea 
Kultur Elkartearen kontu. 17:00 
DJ Gorka Mendi.                                   

IGANDEA 07

ZUBIETA 62. Enrique Abril 
Errebote Txapelketa
Neurketa: Zubieta 1-Senpere.                                    
10:30 Errebote plazan.

SANTUENEA Barreterapia 
familian:
Manex Beristainekin.                                     
11:00-13:00 Santuenea 16, 
ludotekan.

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

Hasitako tokian  amaituko du 
agur bira Delirium Tremens 
taldeak, Bilbon. Santana 27 
aretoan eskainiko du azken 
kontzertua udazken honetan. 
Hara joan gabe, Usurbilen 
bertan ikusi ahal izango di-
tugu zuzenean.

Ostiral honetan, irailak 5, 
Mikel Laboa plazan joko dute. 
Emanaldia doan izango da eta  
arratsaldeko 20:00etan hasiko 
da. Hitzordua girotzeko, Txis-
keroak herriko talde gaztea 
19:00etan igoko da oholtza 
gainera. 

Taldea 80ko hamarkadan 
sortu zen eta 1991n eskaini 
zuen azken kontzer tua. 
2021eko azaroan itzuli ziren.

"Hordago" izeneko diskoa 
plazaratu zuten duela hiru 
urte, "... ta Nora?" argitaratu 
zuten iaz. Aurten, azken kon-
tzertu sorta eskaintzea eraba-
ki dute kuttunak dituzten 
plazetan; tartean, irailaren 
5ean, Usurbilgoan.

Delirium Tremensen garai 
berri honetan, Haritz Harreguy 
usurbildarra da taldeko gita-
rrista.

Delirium Tremens agurreko biran da. Ostiral honetan Mikel Laboan arituko dira.

Delirium Tremens eta 
Txiskeroak, zuzenean

Sagardoaren 
kulturara 
hurbiltzeko 
bisita gidatua

650 Usurbil Bizi egi-
tasmoaren baitako 
bisita gidatu gehia-
go izango ditugu 
hurrengo astetotan; 
lehena,  irai laren 
13an; sagardoaren 
kulturara gertura-
tzeko aukera izango 
da.

Irailak 13, larunbata
10:00-13:30 "Usur-
bilgo Sagardo Kultu-
ra: sagar jotzea".

Irailak 20, larunbata
11:00-12:30 'Gerraren 
memoria ibilbidea: 
kolpisten okupazioa-
ren urtemuga' bisita 
gidatua.

Irailak 21, igandea
11:00-13:15 Museo 
Irekia eta Zumeta 
Estudiora bisita gi-
datua.

Irailak 24, asteazkena
10:00-11:00 Zero Za-
bor bisita gidatua.

Informazio gehiago 
eta erreserbak: 
650usurbilbizi.eus

Kirolari Txartela eskatzeko garaia

Irailaren 30era arte tramitatu ahalko da Oiardo kirolde-
gian. Kirolari Txartela eskuratzen duenak eskubidea 
izango du parte hartzen duen elkarteko edo klubeko 
egutegi eta ordutegietan dagozkion kirol instalazioak 
erabiltzeko. Informazio gehiago, kiroldegian bertan.

